
Eskuartean duzun txosten honek Zeraingo Udalaren jardueraren berri 

emango dizu, bertan zehazki epealdi honetako informazioa aurkituko 

duzu: 2024ko martxotik 2025eko ekainera bitartekoa.  

Hamar urte igaro dira zeraindarrak informatuta egoteko etxe guztietara 

Herri Batzarrean emandako informazioarekin txostena bidaltzen hasi 

ginenetik eta hainbat dira bidalitako txostenak; zehazki 2015eko 

ekainetik 2025eko ekainera arte 18 izan dira gauzatutako Herri 

Batzarrak eta 18 banatutako txostenak.  

Pasa den abenduan Arantzazu Gereñu kultura zinegotziak erreleboa 

hartu  zion ordura arteko Gorka Urteaga alkateari.  

Ia sei hilabete pasatu direnean ohiko herri batzarra prestatzen ari ginela, 

egoera aztertzeko beharra sentitu genuen eta oraingoz herri batzarrik 

ez deitzea erabaki dugu. Zergatik?  

Herri batzarra giro konstruktiboan egiteko baldintzarik ez dagoela 

baloratzen dugulako.  

Udalbatzak bezala, herri batzarrak tentsio eta irain leku bilakatu dira, 

informazioa eta ikuspegiak konpartitzeko gune izan ordez. Oposizioak 

udalean daudenei kalte egiteko espazio gisa erabiltzen du.   

Ondorioz, bertan egotea ez da atsegina inorentzat eta tresna bezala ez 

da oso eraginkorra herriarentzat; Herrigintza taldean parte hartzen 

dugunok badugu udalaren berri, Zerain Burujabekoek ere bai, eta beste 

herritar gehienek ez dute parte hartzen arrazoi asko tarteko, horietako 

bat ez dutela deseroso eta tentsioan egon nahi.  

Norberak landu dezala elkarri entzun eta errespetatzeko gaitasuna, 

sortu ditzagun baldintzak hurrengo herri batzarra deitu bitartean.  

Udal Gobernuak ez du begi onez ikusten oposizioak duen etengabeko 

liskarraren dinamika herriari kalte egiten diolako.   

Edonola ere, Udal Gobernuak argi du zeraindarrek udalaren 

informazioa jasotzeko eskubidea dutela eta horregatik eta orain artean 

bezala, aldiro aldiro etxe guztietara txostenak bidaliko ditugu denok 

izan dezagun udaleko informazio zehatza.  

Zuen interesekoa izango delakoan agur bero bat. 

1. EKONOMIA 
 

2025eko AURREKONTUA 
Aurtengo aurrekontuko sarrerak 736.278 eurokoak dira eta irteerak 

berriz 595.075 eurokoak.  Sarrerak handiagoak dira irteerak baino. 

Sarrera eta irteeren arteko diferentzia udalaren egoera ekonomikoa 

indartzeko eta sendotzeko erabiliko da (atzerapenarekin ordaindu ohi 

diren fakturak ordaintzeko eta soberakina sortzeko epe ertainean).  

 

SARRERAK 2025 
SARRERA FINKOAK     652.668,00 €  

SARRERA ALDAGARRIAK (DIRULAGUNTZAK) 
      83.610,00 €  

DENERA  
 736.278,00 

€  
 

 

 

 

Sarrera aldagarriak diru laguntzak izaten dira eta esan daiteke jasoko 

dena gastatuko dela.  

 

IRTEERAK 2025

GASTU FINKOAK GASTU ALDAGARRIAK (DIRULAGUNTZAK)

SARRERAK 2025

SARRERA FINKOAK SARRERA ALDAGARRIAK (DIRULAGUNTZAK)

Hona hemen 2025eko aurrekontuaren sarrerak eta irteerak zehaztapen 

handiagorekin:  

Gure aurrekontuaren sarrera nagusia Foru funtsa da eta aipatzekoa da 

2025erako Gipuzkoako Batzar Nagusien erabakiz herri txikien 

finantzaketa handitu egin dela; gure herriaren kasuan Foru funtsa 

2024ean 324.438 eurokoa izan zen eta 2025ean 494.600 eurokoa 

izango da. Neurri honek udal txikien egoera ekonomikoa hobetzen 

lagunduko du.  

 

Gure irteera finko nagusiak udaleko langileen soldata eta administrazio 

orokorreko gastuak dira eta gastu aldagarri nagusia energia 

berriztagarrien proiektua. 

 

Kudeaketa mailan azken urteak urte zailak izan dira, udal langileen 

artean aldaketa asko izan direlako (7 idazkari eta 3 administrari 

desberdin izan ditugu).  

 

2024ko ekainean, duela urtebete, Aitziber Zurutuza idazkaria etorri zen, 

eta eguneratu gabe zegoen kontabilitatea eguneratzea lortu du epealdi 

honetan eta baita bidean aurkitutako hainbat akats zuzentzea ere 

(adibidez dirulaguntzen kontabilizazio bikoitza 2022an).  

 

Eguneraketa lan handi horrek udalaren kontuen egoera erreala 

ezagutzea ekarri du. Horri esker, erabakiak hartu eta estrategia bat 

landu ahal izan dugu. 

 

Laburbilduz, hau esan dezakegu: 

 

● 2022an, 2023an eta 2024an ez dugu udal aurrekontuari buruzko 

datu eguneraturik izan. 

 

● 2023ko eta 2024ko aurrekontuak 2022ko eta 2023ko 

aurrekontuen betetze mailari buruzko daturik gabe egin ziren. 

● 2022ko ekitaldiaren itxiera 2024ko urtarrileko osoko bilkuran 

onartu zen (ia 2 urteko atzerapenarekin). 

 

● 2023ko ekitaldiaren itxiera ezin izan da onartu 2024ko azarora 

arte (9 hilabeteko atzerapenarekin). 

 

● 2024ko azaroan 2024 urte osoko exekuzioari buruzko datuak 

izatea lortu genuen.  

 

Datu horiekin guztiekin, eta 2024a gastuak baino diru sarrera 

gehiagorekin itxi arren eta 2025ean foru funtsetik diru sarrera gehiago 

jasoko ditugula jakin arren, idazkariak ahalegin guztiak 2023ko itxiera 

negatibotik ordaintzeko dauden saldoak ordaintzeko erabiltzea 

gomendatu digu eta hala egin dugu.  

 

Udal talde honek konfiantza osoa du idazkariaren irizpidean, eta bere 

gomendioetan oinarrituta landu da txosten honetan aurkezten den 

aurrekontua.  

 

2025eko aurrekontuan, adostutako plangintzarekin jarraituz, 2023-

2024rako ordaintzeke dauden saldoak ordaintzea lehenetsi da.  

 

Saldo horiek 2025eko urtarriletik otsailera bitartean kitatu dira. Urteko 

lehenengo bi hilabeteetan aurreko ekitaldian ordaintzeke zeuden saldo 

guztiak ordainduta geratzea logikoa eta desiragarria dela dirudi, baina 

hori ez da inoiz gertatu azken 20 urteetan.  

 

Puntu honetan bereziki eskertu nahi dugu Aitziber Zurutuza idazkariak 

egindako lan eskerga, jakin badakigulako zein oztopo gainditu behar 

izan dituen bere lana profesionaltasunez egin ahal izateko. 

2024ko ITXIERA 
 

 
 

 
 

Hona hemen 2024ko itxieraren sarrerak eta irteerak zehaztapen 

handiagorekin:  

ORDAINTZEKE ZEUDEN FAKTUREN EGOERA 
 

Jarraian, idazkariak 2024aren amaieran kontabilitatea ordenatzen 

amaitu zuenean ordaintzeke zeuden fakturen xehetasuna: 

 

● Ordaintzeke zegoen kopurua 2020ko fakturatan: 74,66 € 

 

● Ordaintzeke zegoen kopurua 2021eko fakturatan: 1.042,80 € 

 

● Ordaintzeke zegoen kopurua 2022ko fakturatan: 22.960,63€  

(Segurako Udalak Zerainera 2023an bidali zituen eskolako 

gastuak eta Eusko Jaurlaritzaren kultura departamenduko diru 

laguntzei lotutakoak dira. Dirulaguntza horiek 2022koak dira,  

ofizialki beharrezkoak dirulaguntzak justifikatzeko, baina 2022-

2023-2024 hiru urteko proiektuak idazteari dagozkio). 

 

● Ordaintzeke zegoen kopurua 2023ko fakturatan: 162.322,96€ 

(2021ean, 2022an eta 2023an kobratzeke zeuden 65.693,49 

euroko dirulaguntzak eta diru-sarrerak ditugu). 

 

● 2024ko azken egunetan, jaso gabeko diru-sarreretan jaso 

genituen dirulaguntzak eta 2020, 2021, 2022ko faktura guztiak 

eta 2023ko fakturen parte bat ordainduta geratu ziren. 

 

● Gaur egun ordaintzeke dauden faktura guztiak 2025 urtekoak dira 

eta denak gehituta honako kopurua osatzen dute: 35.294,89 €  

 

Udal honek horrelako egoera konplexuagoak bizi izan ditu azken 20 

urteetan, eta horren adibide da hurrengo osoko bilkuraren aktan 

jasotakoa.  

Bertan ikus daitekeenez, 2011ko azaroaren 29an 112.000 € zeuden 

ordaindu gabeko fakturetan, horri erantsi behar zaizkio 2012ko 

urtarrilean eta otsailean metatutakoak, hurrengo foru funtsa kobratu 

bitartean. Hori guztia Andoni Alustizak honela jakinarazi zuen 2011ko 

azaroaren 29an egin zen ohiko bilkuran,  galde erreguen kapituluan: 

PROIEKTUEN EGOERA 2025era ARTE 
 

● Atzeratu egin dira Eusko Jaurlaritzaren eta Foru Aldundiaren 

kultura eta museoetako inbertsioak; 2025eko aurrekontuan 

kreditu konpromiso bat jaso dugu 2026an berriro eskatzeko. 

● Harizti erdi aterpetxeko igogailua instalatzeko lanak atzeratu egin 

dira,  asmoa 2026an berriro diru laguntza eskatzea da. 

● Errementariko bigarren fasea, jakina, 2024an eskatu eta lortu ez 

diren laguntzekin baldintzatuta dago. 2025eko aurrekontuan 

kreditu konpromiso bat jaso dugu 2026an berriro eskatzeko. 

● Ez da biodibertsitate laguntza berririk eskatu; 2021eko eta 2022ko 

biodibertsitateko lanak kudeatzen ari direlako oraindik, hori dela 

eta,  laguntza horietarako luzapenak eskatu ziren. 

● Frontoian eguzki plakak jartzeko proiektuaren kudeaketarekin 

jarraitu dugu, esan beharra dago "next generatión" funtsekin 

finantzatutako proiektuak administrazio lan oso konplexua dutela, 

hori zehazki azpiegitura eta hirigintza atalean azalduko dugu.  

 

UDALAREN ZORPETZE MAILA 
 

Adierazi nahi dugu, aipatutako egoera zaila izan den arren, ez dela 

aparteko finantzaketarik behar izan hori gainditzeko. 

 

Udalaren zorpetzea, 2024. urtearen amaieran, 247.079,42 eurokoa da, 

eta gaur egun 207.357,56 eurokoa da. 

Udalak duen zorpetzea Gipuzkoako Foru Aldundiak udal honi 

baimendu diona da; izan ere, jakina denez, edozein banku mailegu 

Gipuzkoako Aldundiak baimendu behar du. 

 

Zorpetzearen gaia aurreko urteetan udalak izan dituen maileguen 

historian kokatzea interesgarria da, eta adibide gisa esan dezakegu 

2008an Zeraingo Udalak 120.000 euroko mailegu bat eskatu zuela 

hainbat proiekturi aurre egiteko.  

 

Gipuzkoako Aldundiak baimena ukatu zion ez zuelako zorpetzeko 

ahalmenik 2004an, lau urte lehenago, 480.000 euroko mailegu bat egin 

zuelako 10 urtean ordaintzeko.  

 

Gauzak horrela, 120.000 euroko mailegu berria lortzeko, Zeraingo 

Udalak aurreko maileguaren amortizazio epea beste 4 urtez luzatzea 

eskatu behar izan zuen 2014tik 2018ra (guztira 14 urte) zorpetze-

indizea jaisteko.  

 

Informazio hori jarraian dagoen osoko bilkurako aktan agertzen den 

testuarekin egiazta daiteke: 

2. HIRIGINTZA, AZPIEGITURAK 
 

ENERGIA BERRIZTAGARRIAK 
 

Frontoiko teilatuan eguzki plakak jartzeko proiektuarekin jarraitzen 

dugu. Esleipena egina dago. Herriko eraikin publikoak hornitzeko Next 

Generation fondoekin lagundutako proiektu publiko bat da. Klima 

aldaketak dakarren erronkaren aurrean esfortzuak ezinbestekoak dira 

eta apustu hau egingo da zeraindarrentzat onuragarria delakoan. 

Proiektu honek 49.145 € ko inbertsioa suposatzen du.  

Udalak 7.371€ ko inbertsioa egingo du eta beste guztia, 41.773€ diru 

laguntzen bidez.  

 

ESKOLA 
 
Epealdi honetan eskolaren proiektua Gurtubay arquitectos y asociados 

arkitekto bulegoari esleitu dio Eusko Jaurlaritzak. Talde honek proiektua 

landu du, aurretik landuta zegoen ideia proiektuari aldaketak eginez. 

Lanketa eskolarekin egin da. Hona hemen gaur egun proiektuak 

jasotzen duena:  

TRABESIA 
 

Seguratik iristerakoan daukagun herri sarrera txukuntzeko lanekin 

jarraitzeko asmoa du udalak. Horretarako Gipuzkoako Foru Aldundiko 

errepideetako departamentuarekin proiektu bat landu zen. Aipatutako 

proiektua esleipen fasean sartu da eta lehen saiakeran ez da inor 

aurkeztu. Orain dagokion prozedura administratiboa martxan jarri 

beharko da esleipena arrakastaz egitea lortzeko.  

3. PARTZONERIA 
 
Egun Partzonerian Aroa Saez de Egilaz eta Fermin Mendia dira Zeraingo 

udal ordezkariak eta hilabetero batzorde eta junta batean parte hartzen 

dute. Aurtengo, 2025eko aurrekontua ondorengoa da: 

Gastuak: 

Aurten, herrietatik diru aportazio bat egin behar izan dugu Urbiarako 

pista bat konpontzeko. Guztira 48.800€ izan dira, eta horietatik gure 

aportazioa  3.520 € koa izan da. 

 

Gai honen inguruko gure posizioa abstentzioa izan zen. Izan ere, uste 

dugu Partzoneriko kontu ekonomikoaren inguruan hausnartu beharra 

dugula, ez zaigulako egokia iruditzen herrietatik dirua jarri behar izatea 

“Fondo de Mejoras-en” diru nahikoa dugula jakinda.  

 

Uste dugu finantzaketarako beste bide batzuk bilatu behar ditugula eta 

Foru Aldundiarekin negoziatu. 

 

Aurten ere, beste erakundeetan gertatu den bezala, Partzoneriak 

egonkortze prozesu bat martxan jarri behar izan du.  

Arantxa Ariztimuño izan da emaitzetan aurreneko postuan gelditu dena 

eta bigarrena Maru Amenabar, egungo kudeatzailea dena. Arantxak 

bere kargu politikoan jarraitzeko eszedentzia eskatu du, beraz, Arantxak 

kargua utzi bitartean Maruk jarraituko du. 

Bestetik, Dominikako barne arauak berritu dira: 

 

Gau bakoitzeko tasa: 30€ 

Fidantza: 100 € 

8 lagunentzat gehienez 

 

Ordainketak: KUTXABANK ES79 2095 5066 771061260146 

Kontzeptuan erabiltzailearen izen abizenak jarri behar dira eta 

Dominika erabiliko den data 

 

Erreserbaren arduraduna beti Partzoneriko herrietako batean 

erroldatutako norbait izango da. 

 

Erreserbarekin batera ibilgailu bat eramateko baimena izango da. 

 

Tasa eta fidantza, biak ala biak ordaindu ondoren jasoko dira 

txabolaren giltzak eta ibilgailuaren baimena dagokion udaletxean. 

Ordainketaren egiaztagiria aurkeztuko da hala egin dela frogatzeko.  

 

Ezin da txabolaren inguruan akanpatu. 

 

Egun berean talde bat irten eta hurrengoa sartu behar denean, 

eguerdiko 12:00etarako txabola libre utzi beharko da. 

 

Bertan sortutako hondakinak erabiltzaileak jaitsiko ditu dagokion 

herrira. 

 

Egonaldia amaitutakoan janari guztia jaso eta eraman behar da, ezin  

da janaririk utzi txabolan, intsektu eta marraskariak ez erakartzeko. 

 

Txabola erabiltzen den bakoitzean Partzuergoko langileek barrualdea 

zein kanpoaldea egoki dagoela ziurtatuko dute eta ondoren itzuliko 

da fidantza hala dagokionean.  

4. ZERAIN DEZAGUN FUNDAZIOA 
 

PATRONATU BERRIA: 
 

Fundazioak, udal osaera berritik abiatuta, Patronatua eguneratu du, eta 

gaur egun honela dago eratuta: 

 

● Arantzazu Gereñu   Lehendakaria 

● Joaquin Inchausti   Lehendakari ordea 

● Fermin Mendia   Idazkaria 

● Nicola Foroni   Bokala (OA Kultur elkartea) 

● Andoni Alustiza    Bokala (Xaguen lagunak) 

 

TURISMO BULEGOA 
 
Turismo bulegoaren zerbitzua urte osoan zehar mantendu da, turismo 

informazio zerbitzuarekin, meategietara antolatutako bisiten 

eskaintzarekin, museo etnografikoarekin, eta beste hainbat 

jarduerarekin, hala nola, inguruko gaztandegietara bisita gazta nola 

egiten den ezagutzeko, talo tailerrak eta abar. 

2025eko lehen sei hilabetetan 2.194 bisitari izan ditugu. Horietatik 

museora 638 bisitari, Larraondora 384 bisitari,  meategira 1.091 bisitari, 

talo eta kandela tailerretan 216 bisitari eta altxoraren bila jolasean 34 

bisitari.  

Langile bat da bulegoko arduraduna eta ekintza ezberdinak herriko 

gazte bekadunen laguntzarekin garatzeaz arduratzen da. Aldi berean, 

dendako oinarrizko hornikuntza eta Zeraingo gazta eta sagardoaren 

salmenta mantendu dira, baita inguruko artisauen eta ekoizleen  

hainbat produktu ere. 

 

Goierriko Turismoa eta Goitur Helmuga Turistiko Adimenduaren (HTA) 

parte da. Basquetourrek Goierriko eskualdeari plan pilotu batean parte 

hartzea eskaini dio, eta zehazki Ordiziako Delikatuz eta Zeraingo 

Turismo Bulegoak parte hartu dute. Horren ondorioz gure herriko  

bulegoak turismo enpresa adimenduna izatea lortu berri du, Seguittur 

eta Aenor-en auditoria arrakastaz gainditu eta gero.  

 

Egitasmo honen helburua bisitariaren esperientzia eta egoiliarren bizi-

kalitatea hobetzea da. Plan pilotu honetan Goiturrekin batera Arabar 

Errioxak eta Uribe Bizkaiak parte hartu dute.  

 

MUSEO ETNOGRAFIKOA 
 
Etnografia museoa urte osoan zehar dago irekita eta ikusgai. Bertan 

bisitariek ikus dezakete nolakoa zen zeraindarren bizimodua eta zer 

nolako ohiturak genituen. Nabarmendu behar da urte hasieran 

museoko zaharberritzeko lanak amaitu direla, horien artean margoketa 

lanak egin dira, kartel berriak jarri dira, ikusgai dauden tresnei 

mantentze tratamenduak egin zaizkie eta pieza berriak jarri dira ikusgai.  

ATERPETXEA ETA EUSKAL GIROTZE BARNETEGIA 
 
Hezkuntza sailarekin sinatutako kontratuaren bigarren urte honetan, 

“Euskal Girotze Barnetegiak” programarekin jarraitzen dugu lanean.  

Aurtengo ikasturtearen balantzea oso positiboa izan da, izan ere, alde 

batetik, aterpetxeko instalazioen erabilera etengabe sustatzen jarraitu 

dugu, guztira 28 ikastetxe, 61 irakasle eta 576 haur eta nerabe artatuz. 

Lankidetza honen bidez Fundazioak diru-sarrera iraunkor garrantzitsu 

bat lortzen du.  

Bestalde, lankidetza hori bermatzeko bi lanpostu mantendu dira, 

horietako bat gainera herriko pertsona batekin. Gazteen bekak  

zabaltzeko aukera izan dugu, bai gazte gehiago izena eman dutelako 

eta baita Fundazioaren lan esparru gehiagotara zabalduz. Fundazioak 

Eusko 

Jaurlaritzaren Hezkuntza Sailarekin duen elkarlan honek garrantzia 

berezia du euskararen biziberritzean egiten duen ekarpena dela eta. 

Zerain arnasgunea da eta bere funtzioa betetzen du ez bakarrik 

eskualdean edo herrialdean, hortik kanpo ere EAEtik datozen nerabe 

eta haurrentzako.   

Azpimarratu behar da barnetegiak sortzen dituen diru sarrerekin 

aterpetxea egokitzeko eskatu zen maileguaren kuotak ordaintzen direla 

hilero. Dagoeneko % 76 ordaindu da, hau da, 15 kuota geratzen dira 

ordaintzeko, guztira 23.818 €. 

Barnetegia aktiboa ez den garaietan, aterpetxeak zabalik jarraitzen du 

talde eta pertsona ezberdinentzat, hala eskatzen dutenentzat, bai 

lotarako, ekintza desberdinak egiteko, janariarekin edo gabe. 

 
  
OPORRAK BAKEAN: SAHARAR HAURRAK ZERAINEN 

 
2024ko udaberrian, Maria Rodriguez herritarra Zeraingo udalarekin 

harremanetan jarri zen eskuartean zuen proiektua aurkezteko: Saharar 

haurrak Oporrak Bakearen egitasmoa. Proiektu hori gauzatu ahal 

izateko Harizti erdi aterpetxea erabiltzeko aukera aztertu zen, horrela, 

haurrak elkarrekin oporrak pasatzeko aukera izateko.  

12 haur eta bi heldu bi hilabetez aterpetxean egoteko aurrekontua 

prestatu zen: guztira, BEZ barne, 28.320€ aterpetxe osoa erabiliz 

sukaldea barne.  

Herrien arteko elkartasuna oinarri eta Saharar herriaren askapenarekin 

bat egiten dugulako, aurrekontua murriztu genuen ahalik eta txikien 

izan zedin, gastu zuzenei aurre eginez. Gauzak horrela, bigarren 

aurrekontu proposamena 12.600€koa izan zen BEZa barne. Beraz, 

aurreikuspenen arabera Zeraingo herriak 15.720€ ko laguntza emango 

dio Oporrak bakean egitasmoari.  

Dakigun bezala, haurrek bidaiatzeko izan dituzten eragozpenak tarteko, 

egonaldiaren egun kopurua eta erabiltzaileak murriztu egingo dira. 

Ondorioz, 12.600€ko aurrekontua 3.000€ inguruan murriztea 

aurreikusten da dagoeneko. Edonola ere, egonaldiaren amaieran 

zehaztuko da azken kopurua.  

Zeraingo Udalak egitasmo eder hau diruz laguntzeko partida bat dauka 

onartuta 2025eko aurrekontuan. 

Zeraingo herritarrek proiektuan parte hartzeko aukera izan dugu 

arropa, jostailu, janaria emanez eta aurrerantzean ere izango dugu 

taldeari egunerokoan harrera ona eginez eta gure artean uda polit bat 

pasatu dezaten lagunduz. 

 

XXX.AZOKA EKOLOGIKOA: HOGEITA HAMAR URTE 

EKOLOGIKOA SUSTATZEN 
 

Aurten, XXX. azoka ekologikoa egin dugu, ez da makala hogeita hamar 

urtez horrelako jarduera bat antolatzea eta horregatik pozik gaude.  

Pandemiaren ondorioak alde batera utzi eta gero, berriro plaza izan da 

azokaren eszenatokia.  

 

20 ekoizle ekologikok baino gehiagok eta artisau askok parte hartu dute 

bertan eskualdean erabat errotuta dagoen azoka sortuz.  

 

Aldi berean, hainbat gizarte erakundek beren postuak jarri dituzte 

(Biolur, Goiener, Izarkom, ...) beraien aktibitateari buruz herritarrak 

informatzeko.  

Jardueren artean sega zorrozketa eta brindisa izan ditugu. Nobedade 

bezala herriko gazteek kudeatutako pintxo barra bat izan dugu.  

 

Azoka arrakastatsua izan da, hainbat zeraindarren auzolanari esker egin 

ditugu aurrez zein ondoren egin beharreko lanak. Lan boluntario hori 

balioan jarri behar da, urte luzez egin delako eta etorkizunean ere hala 

izatea espero dugulako Zerain Dezagun Fundazioa osatzen dugunok. 

  

Herriko hainbat elkarteren laguntza izan dugu OA kultur elkartearena 

eta Oamendi Kirol Klubarena, biei eskerrik asko lankidetzarengatik. 

 

Zerainlab elkartearekin azkenean ez da lankidetzarik lortu, azoka 

egiteko tokiaren aitzakiaren atzetik Fundazioak 30 urtetan azoka  

antolatzeko egiten duen lana bere osotasunean Zerainlab-i 

transferitzea zelako elkartearen helburua lankidetza eskaini zuenean.  

 

Lankidetza elkarrekin egitea dela ulertzen du Fundazioak eta esku 

zabalik hartuko ditu horretarako prest dauden herritar eta herri 

elkarteak.  

 

 

 

OLENTZERO ETA MARI DOMINGIREN BISITAK AIZPITIAN: 
 

Aurten, bere generoan erreferente den jarduera sendotzen jarraitu 

dugu: Olentzero eta Mari Domingi bisitatzea haurrek eta haien familiek. 

Kontaketa ezin hobean, 1.200 haur eta haien senitartekoak Zeraingo 

meategietara hurbildu dira, eta bisita berezia izan dute. Pozez zoratzen 

utzi ditu bisita horrek, eta gozatu dute, uneko magiarekin, labeen 

inguruekin, Napo astoarekin, galtzagorriekin, opariekin eta, nola ez! bi 

pertsonaia nagusiekin berriketan haitzuloan.  

Beti bezala, oraingoan ere, auzolana azpimarratu behar da, eta eskerrak 

eman behar zaizkie hori posible egiteko borondatez inplikatu diren 

zeraindar guztiei. 

 

 

ZERAIN DEZAGUN FUNDAZIOAREN 2024KO ITXIERA 
 

Jarraian Zerain Dezagun Fundazioak 2024 urterako onartutako itxiera 

azaltzen da: 

ZERAIN DEZAGUN FUNDAZIOAREN 2025KO AURREKONTUA 
 

Jarraian Zerain Dezagun Fundazioak 2025 urterako onartutako 

aurrekontua azaltzen da: 

5. HERRI BIZITZA, KULTURA 
 

Udala eta Oa kultur elkartea elkarlanean 2024-3-8tik 2025-6-30era. 

Zeraingo udalak eta Oa kultur elkarteak urteak daramatzate elkarlanean 

kultur ekintza ezberdinak antolatzen eta ondoren azken urte honetako 

laburpena egingo dizuegu. 

 

2024ko Martxoak 8  

Martxoaren 8an Zerainen elkarretaratzea egin genuen eta ondoren, 

eskualdeko mobilizazioetan parte hartu genuen. Ohiturari jarraituz, 

afaria egin zen Ostatun. 

 

2024ko Martxoak 23 KORRIKA Zerainen  

Herriko elkarte ezberdinekin batera, Zeraingo udalak eta Oa kultur 

elkarteak kilometro bana erosiz parte hartu zuten Korrikan. 

(450€ Oa kultur elkarteak KM bat eta 135 € bezperako mokadua = 585€) 

(Zeraingo udalak 600 € + BEZ)    

      

2024ko Udaberriko Kulturaldia  

● Maiatzak 10, Zirku tailerra haurrentzat eta ondoren tortila lehiaketa. 

● Maiatzak 11, Sanson proba. 

● Maiatzak 14, Errepideak ez dira bideak denentzat, Irati Diez Virtoren 

eskutik hitzaldia.  

● Maiatzak 17, Harria, maitasun historia solasaldia, Iñaki Perurena harri 

jasotzailearen eskutik. 

● Maiatzak 24, Bizkarsoro filmaren emanaldia. 

2024ko UDABERRIKO 
KULTUR ASTEA    

 IRTEERAK SARRERAK EMAITZAK 
Hazietxeren eskutik "zirko tallerra" haur 
eta gaztetxoentzat 671,50 €   
Irati Diez Virto "Errepideak ez dira 
denontzat bideak" hitzaldia 200,00 €   
Iñaki Perurena Gartziarena "Harria, 
maitasun historia" hitzaldia 200,00 €   

Tortila lehiaketako 1go saria 2 lagun afaria 
Ostatun  

Ostatuk egindako 
ekarpena   

Bizkarsoro filmaren emanaldia 272,25 €   
Tortila lehiaketako sari 
gaztaiak+meriendako gaztaiak (Mandio 
denda) 59,09 €   
San Ixidro afari-meriendako tortila etab 
(Mandio taberna) 142,25 €   

Ekintza ezberdinetako enkarguak  51,70 €   

Ekintza ezberdinetako enkarguak 36,42 €   

 1.633,21 € 0,00 € -1.633,21 € 

 

2024ko San Juan bezpera 

Ekainaren 23, San Juan bezperako festa izan genuen, su piztea, Uharka 

abesbatza, herriko haurren dantza emanaldia, eta ondoren 

mokadutxoa.  

2024ko Mutiloara jaitsiera 

 Urtero bezala, Mutiloko festetara jaitsiera egin zen trikitixa soinuz 

lagunduta.  

 

2024ko Uztailaren 15ean Euskarabenturakoen bisita 

Uztailean, Euskarabenturakoen bisita izan genuen azken urteetan 

bezala eta esperientzia ederra errepikatzeko aukera izan genuen.  

 
 

2024ko Herriko jaiak  

Abuztuan, Zeraingo festak ospatu genituen,  eta iaz, Zeraingo gazte 

taldea, Oa kultur elkartea eta udalaren arteko elkarlanean antolatu ziren. 

Azken urteetan izan ditugun antzeko ekintzekin osatu ziren festak eta 

balorazio oso positiboa egin zen festen ondorengo bileran. 

Udalak 10.000 euroko aurrekontua zuen festetarako eta dirulaguntza, 

gabon kantu eskean eta saskiko zozketan gazteek lortutako diruarekin 

osatu zuten festen aurrekontua eta emaitza positiboan bukatu ziren 

festak. Emaitza hauen berri gazteek balorazio bilera eman zituzten. 

2024-2025 Ikasturteko Ikastaroak 

Ikasturte honetan ere ikastaro batzuk baditugu Zerainen: 

-Yoga, asteartetan 16.30etatik 18.00etara (Kultur etxean) 

-Trikitixa, asteartetan 17.30etatik 19.00etara (Kultur etxean) 

-Euskal dantzak : 

  Haurrak: astelehenetan 18.00-19.00 (Kultur etxean)          

  Helduak: asteazkena 18:30-20:00 (pilotalekuan)  

Gaztetxoak: osteguna 18.30-19.30 (Kultur etxean)  

2024ko Urrian jubilatu eguna  

Urriaren 20,  Ostatun,  jubilatu bazkaria izan zen Maialen Akizu eta Eli 

Pagola bertsolariekin. Giro ederrean pasa zuten eguna. Urtero egin ohi 

den ordularien zozketan,  Koro Alustiza  eta Raimundo Intxaustiri tokatu 

zitzaien aurtengoan. 

2024ko Azaroak 25  

Emakumeen aurkako Indarkeria desagerrarazteko Nazioarteko 

Egunean herriko plazan elkarretaratzea egin genuen. 

2024ko Abenduak 3 “Euskeraren eguna” 

Abenduaren 3an Euskararen egunean, Errigora proiektuarekin bat 

eginez eta nafar erriberako euskarari lagunduz, Bingo Saioa egin zen 

kultur etxean eta sari bezala Errigorako kaxa eta produktuak izan 

genituen. (Sarrera = 0 €       Irteera = 120 €     Emaitza = -120 € ) 

 



 

32 
 

 

 

2024ko Gabonak  

Goizeko 8.45ean autobus geltokian elkartu  eta bi taldetan banatu 

ginen; talde bat Aizpea auzora abiatu zen eta bestea Barbarira; ondoren 

Ostatuko plazan bi taldeak elkartu eta herri kaskoa egin genuen. 

Iluntzean 7etan plazan Olentzero eta Mari Domingi izan genituen eta  

haurrentzako oparitxo bana eta gaztainak partitu zituzten.  

Uharka abesbatzak eta herriko haurrek abestu zuten eta herriko haur 

dantzariek ere dantza egin zuten. 

 

Herritarrei eskerrak eman nahiko genizkieke, eman zuten laguntzagatik 

eta bildutako dirua (1.873,71 euro) hiru talderentzako izan zen: 

Zeraingo gazte taldea, Etxerat eta OA elkartearentzat 

2024ko Urtekaria  

 2024ko urtekaria, 38. urtekaria dugu. Elkarrizketa Zeraingo azoka 

ekologikoaren ingurukoa izan da, gure gaia Zeraingo herri guneko 

etxebizitzen ingurukoa eta horrez gain, urtean zehar herrian izan diren 

ekintza ezberdinak aipatu dira, kolaborazio ezberdinak, haurren 

marrazkiak eta abar. 

Urtekariaren ale bana herriko etxe guztietara banatu da eta salgai jarri 

da Mandio denda eta tabernan  eta Ostatu tabernan.  

Urtekarian era batera edo bestera parte hartu duten guztiei eskerrak 

eman nahiko genizkieke bide honetatik. 

 

 

 

 

 

 

 

 

 

 

 

 

2024 urtean, herritarrek euskal prentsaz gozatu al izateko, harpidetza 

ezberdinak eta ordainketak egin ditu Oa kultur elkarteak; Goierriko 

Hitza eta Goiberri (100 €), Berria (482 €), Argia (384 €), Elhuyar (28 €) 

besteak beste. 

2025ko Martxoak 8  

2025 urte hasieran, lehen ekintza Martxoaren 8a izan dugu. Goizean, 

herriko emakume guztiek lore bana jaso dute etxeetan eta udaletxe 

aurreko plazatxoan elkarretaratzea egin genuen eta ondoren, 

eskualdeko manifan parte hartzeko aukera izan genuen Zaldibian.  

Ohiturari jarraituz, ondoren afaria egin zen Ostatun eta aurten, afal 

aurretik Araitz Larrea Salsamendi zeraindarra, Ugutz Bikuña eta Martin 

musikarien eskutik kontzertua izan genuen eta oso giro polita izan zen 

Ostatun. 

2025ko EMAKUMEEN 

NAZIOARTEKO EGUNA 
   

 
IRTEERAK SARRERAK EMAITZAK 

160 lore herriko emakume 

bakoitzarentzako (Ikerlora) 272,98 € 
  

Musika emanaldia Ostatun  400,00 € 
  

Ostatun afaria bakoitzak ordaindua 0,00 € 
  

 
672,98 € 0,00 € -672,98 € 

2025eko Udaberriko Kulturaldia  

Apirilak 6tik Ekainak 6ra: Diego Aldasororen erakusketa ikusgai kultur 

etxean eta hitzaldiak. 

Maiatzak 7, Elektromagnetismoa eta zaintza hitzaldia. Asier Arregirre. 

Maiatzak 11, Sanson proba. Aurten igande goizean izan da. 

Maiatzak 15, Auzolangitzan dokumental hitzaldia Iker Iriarteren eskutik. 

Ondoren mokadutxoa San Ixidro eguna ospatzeko. 

Maiatzak 23, Nola harremantzen gara elikadurarekin? Hitzaldia, Ni-

rekin elkartearen eskutik. 

Maiatzak 28, Sahararen egoera eta udan Saharar haurrak Zerainen. 

Maiatzak 30, Zirko tailerra eta tortila lehiaketa. 

(Sarrera = 0 €      Irteera = 1.890,65 €     Emaitza = -1.890,65 € ) 
 

 

2025ko San Juan bezpera 

Ekainaren 23, San Juan bezperako festa izan genuen, su piztea, Uharka 

abesbatza, herriko haurren dantza emanaldia, eta ondoren 

mokadutxoa.  

6. UDAL LANGILEAK 
 
 
Herrian langile berriak ditugu. Peio Etxeberriak eszedentzia eskatu zuen 

eta bere ordez, maiatzetik Beñoat Aiestaran zaldibitarra dugu lanean.  

 

Honetaz aparte, idazkari berria ere badugu. Azken urtean Aitziber 

Zurutuza izan dugu lanpostu honetan eta ekainetik aurrera, Julene 

Mendia da Zeraingo idazkaria.  

 

Eskerrik asko orain arte egindako lan guztiagatik eta ongi etorri gurera 

Beñoat eta Julene! 

7. EPAIKETAK 
 

2024ko martxoan emandako informazioarekin jarraituz, herri honen 

ordezkarien aurka ireki den prozesu bakoitzaren momentuko egoera 

zein den deskribatuko dugu.  

 

Ondoren zehazten diren prozesu guztiak alderdi demandatzaileek 

hasitakoak dira eta bai udala, eta bai bere ordezkariak ere, 

akusazioetatik defendatzera mugatu dira. Gainera, ezin aipatu gabe 

utzi, azken urteotan 25.000 euroko gastua eragin diola guzti honek 

udalari. 

 

Jarraian, irekita dauden bi kasuen laburpena: 

 

1.-Txirbil Koop Elk. eta ZERAINGO HERRI KANDIDATURAk, 2020ko 

irailaren 30ean, kereila kriminala jarri zuten Amaia Junqueraren aurka, 

gutxienez 3 urteko eta gehienez 6 urteko espetxe-zigorra eskatuz, 

agiriak faltsutzeagatik, ZERAINTZEN, S.A. sozietatea ixteari dagokionez. 

 

2021eko otsailaren 25erako atariko bista bat jarri zen. Aurretiazko 

entzunaldia egin ondoren, epaileak onartu egin zuen kasua Donostiako 

lehen auzialdiko epaitegira eramatea, eta aldeei eskatu zien zigor-

eskaerak egiteko.  

 

Akusazio partikularrak 4 urteko espetxe-zigorra eskatu zuen Amaia 

Junquerarentzat, dokumentuak faltsutzea  egotzita.  

Ministerio fiskalak edo akusazio publikoak, ordea, ez zuen delitu hori 

aintzat hartu, prebarikazioarena baizik. Horren arabera, ez zuen espetxe 

zigorrik eskatu, baina bai kargu publikorako gaitasun gabetzea 11 urtez.  

 

Puntu honetan, egozten zaion dokumentu faltsutasunaren delitua 

zertan datzan azaldu behar da: 

 

Guztiok dakigunez, 2016an ZERAINTZEN, S.A. enpresa publikoa itxi zen, 

prozesu horretan udal gobernuak udal idazkariaren eta ZERAINTZEN, 

S.A. enpresako aholkulariaren aholkuak jaso zituen uneoro, eta, itxi 

zenean, enpresaren likidatzailearen figura izendatu behar izan zen 

notaritzan, merkataritza erregistroan eta abarretan egin beharreko 

izapide guztietarako, eta Amaia Junquera izendatu zuten.  

 

Denok dakigunez, TXIRBIL, S.Coop sozietateak 5.265,95 € erreklamatu 

zituen, 10.765 €-ko faktura baten gain, Jauregi aurreko merenderoko 

mahaiak eta bankuak eraikitzeagatik.  

 

Faktura 2014koa zen, aurreko agintaldikoa, zenbatekoa oso handia egin 

zen lanerako, eta ez genuen ulertzen zergatik ez zuten ordaindu 

legegintzaldia amaitu baino lehen. Horregatik guztiagatik, faktura osoa 

justifikatzeko prozesu bat ireki zen, eta ZERAINTZEN, SAren legezko 

itxieraren unean ez zen inolako justifikaziorik aurkeztu egindako lanen 

kostu handiari buruz.  

 

Udal idazkariak eta aholkulariak aholkatuta bezala itxi zen. 

Aipatzekoa da, halaber, prozesu hori eta hurrengoa ZHK Zeraingo Herri 

Kandidaturak 2019ko maiatzean hauteskundeak galdu ondoren hasi 

zirela, hau da, 2016an ez zutela ZERAINTZENen itxieraren aurka egin 

eta 3 urte igaro zirela prozesu judizialak hasi ziren arte. 

2021eko azaroan, epaitegiak eskatu zuen Amaia Junquerak 6.841,83 € 

gordailutu zitzala epaitegian, fidantza gisa. 2022ko irailaren 14an, 

zitazioa egin zitzaien aldeei Gipuzkoako Probintzia Auzitegian, 

epaiketaren aurreko entzunaldi baterako. 

 

Ahozko epaiketa 2023ko maiatzaren 29an izan zen, eta 2023ko irailaren 

29an epaia irten zen. Epai horren emaitza osorik jasotzen da ondoren: 

 

I-ABSOLVEMOS a Doña AMAIA JUNQUERA LANDETA del delito de 

prevaricación del art. 404 CP con declaración de las costas de oficio. 

 

II-ABSOLVEMOS a Doña AMAIA JUNQUERA LANDETA del delito de 

falsedad documental del art. 392 en relación con el art. 390.1.4º del 

Código Penal y CONDENAMOS a Doña AMAIA JUNQUERA LANDETA 

como autora penalmente responsable de un delito de falsedad en 

documento público por imprudencia del art. 391 en relación con el art. 

390.1.4º CP, sin que concurran circunstancias modificativas de la 

responsabilidad criminal, a una pena de 7 MESES MULTA con una cuota 

diaria de 6 euros y responsabilidad personal subsidiaria del art. 53 CP 

en caso de impago así como a una pena de 7 MESES DE 

INHABILITACIÓN PARA EMPLEO O CARGO PÚBLICO, con imposición 

de las costas derivadas del delito, incluidas las de la acusación particular. 

 

Epai irmoa ez denez, bi aldeek Euskal Autonomia Erkidegoko auzitegi 

nagusiari dei egin diote.  

 

AMAIA JUNQUERA akusatuak isun ekonomikoa eta 7 hilabeteko 

gaitasun gabetzea errekurritu zituen, baita kostuak ere.  

TXIRBIL S.Coop akusazioak epai osoaren aurkako errekurtsoa aurkeztu 

zuen, eta AMAIA JUNQUERAri 4 urteko espetxe zigorra ezartzeko 

eskaera berretsi zuen. Horrez gain, enplegu edo kargu publikorako 

desgaikuntzaren epea eta isuna 12 hilabetera luzatzeko eskatu zuen 

(eguneko 30 euro). Kostuak ordaintzeaz gain, TXIRBIL S.Coop 

sozietateari 5.262,95 € eta legezko interesak ordaintzeko eskatu zuen. 

 

2024ko urtarrilaren amaieran, Euskal Autonomia Erkidegoko Auzitegi 

Nagusiak bi errekurtsoak ezesteko epaia eman du, eta ez da sinadura  

epaia; beraz, aurkaratzeko legezko epea ireki da, auzitegi gorenaren 

aurrean KASAZIO-ERREKURTSOA jarrita. 

 

Gaur-gaurkoz, AMAIA JUNQUERAk kasazio-errekurtsoa aurkeztu du 

Auzitegi Gorenean isun ekonomikoari eta 7 hilabeteko desgaikuntzari 

dagokienez, kostuak ordaintzeaz gain.  

2024ko ekainaren 12an jaso zuen Amaia Junquerak kasazio errekurtsoa 

tramitera onartua izan dela dioen komunikazioa.  Auzitegi Gorenaren 

sententziaren zain gaude. 

 

Orain arteko kostu ekonomikoa, abokatuetan, 6.732,20 eurokoa da, eta, 

jarritako fidantzarekin batera (6.841,83 €), 13.574,03 eurokoa da guztira, 

eta Amaia Junquera bera ari da hori bere gain hartzen. 

 

2.- Jose Miguel Arrondok 2024ko abenduan Zeraingo udalaren kontra 

demanda bat jarri zuen. 

 

Zeraingo Udalak 2023ko urtarrilean onartu zuen bere Herri Bideen 

Inbentarioa, legeak ezarritako prozedura administratiboa jarraitu eta 

gero. Inbentario horretan 026008BMB Aizpea-Arkutza bidea jasotzen 

da eta bide honek, bere muturretako batetan, bi adar ditu: Telleriñe  

baserriko ekialdetik pasatzen den adar bat, eta baserriko mendebaldetik 

pasatzen den beste bat. 

Inbentarioaren hasierako onespenean ekialdeko adarra ez zen jaso, 

Katastroan ez delako adar hori agertzen, baina prozedura 

administratiboan aurkeztutako alegazio batzuk medio, eta kartografia 

historikoan ekialdeko adar hori argi agertzen zela ikusita, txosten 

teknikoetan oinarrituta ekialdeko adar hori ere sartu zen behin betiko 

 

Inbentarioan. Inbentarioak ez zuen kontrako errekurtsorik jaso eta 

ekintza administratibo irmoa da. Besterik ezean, Udalak Inbentario irmo 

hori betearazi behar du. 

2024ko abenduan Telleriñe baserriko jabeek demanda aurkeztu zuten 

Zeraingo Udalaren aurka, ekialdeko adar hori existitzen ez dela eta 

baserriaren jabetzakoa dela aldarrikatzeko.  

 

Udalak demandari erantzun zion eta 2025eko maiatzean egin zen 

epaiketa, bi alderdiek proposatutako lekuko eta adituek parte hartuta. 

Une honetan, Tolosako Epaitegiaren epaiaren zain gaude. Udal 

Inbentarioak bere aldeko presuntzioa dauka, baina azken erabakia arlo 

zibileko epaitegiei dagokie, beraz, Tolosako Epaitegiak eta, apelaziorik 

egotekotan, Gipuzkoako Probintzia Auzitegiak, erabakiko dute 

026008BMB Aizpea Arkutza bidearen ekialdeko adarra publiko bezala 

mantenduko den edo Telleriñe baserriaren jabetzakoa den. 

